
శృంగారశాకుంతలము






     దెంచి రప్పు డప్పుడమిఱేఁడు వేఁటకుం దగిన శృంగారం బంగీకరించి

     గతివిజితమరుత్కురంగంబు లగు తుంగంబులం బూనిన యరదం బెక్కి

     యిరువంకల న్ముంగలిం బింగలిం జతురంగబలంబులు గొలువ శంఖకాహళ

     వేణువీణామృదంగంబులు చెలంగ నెడ లేక సందడిం గ్రందుకొన మంద

     వైభవంబునం బురందరవైభవుండు పురంబు వెడలి వృద్ధహయంబుమీఁద

     విదూషకుం డగు మాండవ్యుండు దోడరాఁ గొంతద వ్వరిగి యొక్క

     చిక్కణప్రదేశంబున రథవేగంబుఁ దెలియువేడుక సారథిం జూచి నిమ్నోన్న

     తంబులు గాక యిచ్చట సమతలంబై యున్నయది నీహయంబుల రయంబుఁ

     జూపు మనవుడు నతండు యుగ్యంబుల పగ్గంబులు వదిల్చి యదల్చిన.117

సీ. కనుదృష్టి నెయ్యది మినుమిను క్కనుచుండు

                    ఘనత వ్రేల్మిడిలోనఁ గానఁబడఁగ

     నెడత్రెవ్వియుండు నెయ్యెదియేని

                    నదికూడ నదికిన చందాన నన్వయింప

     నేయది విలువంకయై యుండుఁ బదమున

                    నది సమరేకతో నందమంద

     దూరాన నెయ్యడి తోఁచు నాలోకింప

                    నది పార్శ్వమున లేక యవులఁ జనఁగ

తే. శ్రవణములు నిక్క నిష్కంపచామరాగ్ర

     ములను నిర్యాతపూర్వాంగములఁ దనర్చి

     ఘనఖురోర్ధూతరేణువు గడవఁబాఱి

     నిగిడె [1]భువి తేరిహయములు మృగజయములు.
118

వ. అయ్యవసరంబున.
119

గీ. కుక్క లలయక యుండంగఁ గొంచువచ్చు

     మంచి యొక కొంత చిక్కె నాస్యందనంబు

     గూడి రారాక వడి చెడి కొంత చిక్కె,

     ననిలగతి నేగు రథ మెవ్వఁ డంటగలఁడు.
120

		 ఈ పేజీలో చివరి మార్పు 23 సెప్టెంబరు 2021న 04:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

